
1. Il-Generu: Ugwaljanza u disugwaljanza. Fil-familja, fl-edukazzjoni, fuq il-post 
tax-xogħol, fil-karriera u fil-ħajja politika. 

 

 

Matul dawn in-noti ser naraw  

• Definizzjoni ta’ ġeneru; id-differenza bejn sess u ġeneru; ir-rwoli differenti 

tas-sessi li qed jinbidlu fis-soċjetà.  

• L-ugwaljanza u n-nuqqas ta’ ugwaljanza bejn is-sessi; il-ġeneru u l-faqar; id-

diskriminazzjoni bejn is-sessi (pożittiva u negattiva).  

• Il-ġeneru u r-reliġjon; ir-rwol tan-nisa b’referenza speċifika lejn il-

Kristjaneżmu u l-Islam.  

• Il-femminiżmu u l-moviment femminista. 

• Il-familja u t-trobbija tal-ulied; il-lijv tal-maternità u tal-ġenituri; iċ-ċentri ta’ 

kura tat-tfal; in-nisa u l-vjolenza domestika.  

• In-nisa u x-xogħol; l-edukazzjoni, il-progress fil-karriera u t-teħid ta’ 

deċiżjonijiet.  

• Ir-rwol tal-mara fil-politika Maltija.  

• Organizzazzjonijiet lokali u internazzjonali li jipprovdu appoġġ soċjali u/jew 

ekonomiku lin-nisa (organizzazzjonijiet tal-Istat u tal-Knisja f’Malta; il-Kunsill 

Nazzjonali tan-Nisa; l-Assoċjazzjoni tan-Nisa fin-Negozju; il-Kunsill għall-Avvanz 

tal-Mara; l-Organizzazzjoni Dinjija dwar ix-Xogħol; il-Konvenzjoni tal-Ġnus 

Magħquda dwar l-Ugwaljanza bejn is-Sessi). 

 

Aktar informazzjoni fuq il-ktieb Studji Soċjali – Nifhmu l-Ġenn tas-Soċjetà Paġna 

194 

IL-MARA FIS-{h3W9¢" 

 

 

Ir-rwol tal-mara u r-ǊŀƑŜƭΦ [-ugwaljanza bejn is-sessi fis-ǎƻŒƧŜǘŀΩΦ 

  

L-ewwel domanda li jsaqsu meta mara tkun għadha kemm welldet hi “x’kellha 

tifel jew tifla?” Din hi domanda li ssir f’kull soċjeta’, u turi li f’kull soċjeta jkun 

hemm differenzi kbar dwar dak li hu mistenni minn mara u dak li hu mistenni 

minn raġel. 

 

Kieku kellna niklassifikaw in-nies fi klassijiet differenti fuq liema karatteristiċi 

naqsmuhom?  

 

ü Kulur tal-ġilda,  
ü etajiet differenti,  
ü klassijiet ta’ pożizzjoni soċjali skont ix-xogħol,  
ü nisa u rġiel?  

 
Mhux ser nużaw klassifikazzjoni li ma’ tiswa xejn, iżda l-anqas m’aħna suppost 

nużaw klassifikazzjonijiet biex inġibu diżugwaljanza u razziżmu fis-soċjetà. 

 

Li taqsam soċjetà fi tnejn skont is-sess bijoloġiku hu naturali u awtomatiku għax 

żewġ sessi biss jeżistu. Iżda li mbagħad toħloq rwoli li huma sterjotipati u 

torbothom ma’ dawn id-differenzi skont il-ġeneru huwa ħażin. 

 

Hemm affarijiet li l-mara permezz tas-sess tagħha hi biss kapaċi tagħmel u oħrajn 

r-raġel iżda barra minn hekk mhux bilfors li ċertu xogħol isir biss mill-mara. 

 

Sess hu differenza bioloġika – marbut mat-twelid tal-individwu. 

Ġeneru hu differenza soċjoloġika impost fuq is-sess – deċiż mis-soċjetà 

partikulari skont iż-żmien. 

 

  

Mil-lat bijoloġiku, l-bniedem għandu bżonn li jkun raġel u mara biex jipprokrea 

(jkollu t-tfal), u b’hekk jibqa’ jezisti. Ir-razza umana, bħal bosta mammali oħra li 

jinsabu fuq wiċċ din il-pjaneta, hija magħmula minn irġiel u nisa li flimkien 

jifformaw is-soċjeta’ u ma jistax jkollhom tfal jekk mhux bl-għajnuna ta’ xulxin. 

It-trabi jitwieldu permezz tal-kontribut differenti tal-omm u tal-missier.  

  

Tradizzjonalment ir-raġel iddomina s-soċjeta’ u għalhekk tissejjaħ soċjeta’ 

patrijarkali. Id-distinzjoni li ssir bejn in-nisa u l-irġiel hi bbażata mhux fuq ir-rwoli 

differenti li għandhom iżda fuq preġudizzji u sens ta’ superjorita’ minn naħa tar-

raġel. Il-mara ngħatat ir-responsabbilta’ tad-dar u tat-trobbija tal-ulied waqt li r-

raġel kien dak li ried jipprovdi l-manteniment tal-familja u l-ħtiġijiet tagħhom. 

Minħabba f’dan ir-raġel kien jitqies bħala l-kap tal-familja, li kellu d-dmr li 

jikkmanda lil martu u lil uliedu. Sfortunament il-mara għamlet żmien titqies 

bħala l-propjeta’ tar-raġel, u d-dmirijiet tagħha kienu li taqdi mill-aħjar ir-raġel 

tagħha mingħajr ma setgħet turi ideat tagħha u tgħin fit-tmexxija tad-dar. B’mod 

ġenerali l-mara ma kienet stmata xejn u r-raġel kellu d-dominju fuq kollox. 

(Eċċezzjonijiet żgħar insibuhom f’ċertu tribujiet Afrikani fejn is-sitwazzjoni hi bil-

maqlub - il-mara kienet tikmanda u r-raġel kellu jkun servili lejha). 

Il-ƑƭƛŜŘŀ ƎƚŀŘ-Drittijiet tal -Mara. 

  

Aktarx li l-ewwel rivoluzzjoni għad-drittijiet indaqs tal-mara seħħu fis-seklu 

tmintax. L-idea li l-mara tkun ugwali daqs ir-raġel seħħet permezz tal-ideat 

ġodda li ġabet magħha r-rivoluzzjoni Franċiza u l-gwerra ta’ l-indipendenza 

Amerikana.  

  

Fl-1869 Stuart Mill ippubblika ktieb “Il-Jasar tal-Mara” fejn iddeskriva l-qagħda 

tal-mara fi żminijietu. Kiteb dwar il-bżonn ta’ ugwaljanza fid-drittijiet ċivili taż-

żewġ sessi, kontra d-diskriminazzjoni tal-mara miżżewġa, favur iċ-ċans li n-nisa 

jkunu jistgħu jivvutaw u jiġu eletti. Għalkemm il-ktieb kien suċċess, l-ideat ma 

twettqux. Xorta waħda iżda, l-mixja għal emanċipazzjoni (ħelsien) tal-mara bdiet 

tikber.  

  

Nhar it-8 ta’ Marzu 1857 fi New York, matul protesta favur l-ugwaljanza tal-mara 

f’fabbrika mietu 19-il mara maħruqa. Minn dakinhar it-8 ta’ Marzu baqa’ 

mfakkar bħala l-Jum Dinji tal-Mara. Fil-bidu tas-seklu 20 in-nisa fil-pajjiżi 

industrijalizzati bdew jirnexxielhom jiksbu d-dritt għal vot.  

(http://www.un.org/cyberschoolbus/days/women/how.asp ).  

  

 

 

 

 

 

 

http://www.un.org/cyberschoolbus/days/women/how.asp

Permezz ta’ dawn il-ħafna rivoluzzjonijiet u movimenti favur id-drittijiet tal-

mara, is-soċjeta’ bdiet tinduna li d-differenzi bejn ir-raġel u l-mara huma tnejn . 

. .  

  

 

¶ is-sess bijoloġiku jiġifieri differenzi bijoloġiċi (li għandhom x’jaqsmu mal-

ġisem)  

¶ is-sess skont is-soċjeta jiġifieri l-ġeneru (gender) (li huwa normalita’ 

soċjali li s-soċjetajiet imponew fuq il-mara biex jippruvaw jaqsmu l-

bżonnijiet tas-soċjeta’) 

  

 

Is-soċjeta’ għamlet b’tali mod li l-mara tħossha responsabbli tat-trobbija u kura 

tal-familja u s-soċjeta’ waqt li fl-istess ħin tħossha inferjuri għar-raġel. B’hekk 

twettaq dawk l-affarijiet li forsi kienu jidhru u jinħassu anqas dinjitużi. 

  

Illum, permezz ta’ ħafna sforzi favur l-ugwaljanza ta’ bejn is-sessi, r-rwol tal-mara 

qiegħed jinbidel u l-mara qegħda terġa’ tieħu l-pożizzjoni dinjituża tagħha fis-

soċjeta’. Illum permezz tat-tagħlim u l-edukazzjoni s-soċjeta’ qiegħda tagħraf li 

għalkemm il-mara u r-raġel bijoloġikament huma differenti, l-mara bħar-raġel 

għandha moħħ u hija wkoll kapaċi taħseb. Il-mara hi kapaċi wkoll li tiddeċiedi 

waqt li tikkontribwixxi l-għerf u ħidmitha għall-ġid tas-soċjeta’.  

  

Nisa managers, avukati, tobba, imħallfin, xufiera, inġiniera, periti u barra minn 

xtutna anke bennejja, mastrudaxxi, u elextrixins, eċċ. saru ħaġa komuni. 

Xogħlijiet li kienu maħsuba li jistgħu jsiru mill-irġiel biss minħabba li huwa xogħol 

ta’ strapazz issa qed jaqgħu f’idejn nies li kapaċi jagħmluh, mingħajr distinzjoni 

ta’ sess.  

  

Għalkemm illum qegħdin naraw il-mara tieħu rwolijiet differenti fis-soċjeta’, 

għadna naraw ġenituri forsi mingħajr ma jkunu jafu jkunu qiegħdin jimponu 

forom ta’ mġiba soċjali fuq uliedhom billi jinfluwenzaw lil uliedhom permezz tal-

ġugarelli li jinxtraw, eżempju pupi għall-bniet u trakkijiet għas-subien. Minħabba 

dawn l-attivitajiet ikunu qegħdin ifasslu mudelli ta’ rwol soċjali msejsa fuq is-

sess, magħruf bħala sterjotipi. 

  

 

L-ƛȍǾƛƭǳǇǇ ǘŀƭ-mara fis-ǎƻŒƧŜǘŀΩ aŀƭǘƛƧŀΦ 

  

L-ewwel kummissjoni favur l-avvanz tal-mara f’Malta twaqqfet fl-1989. Din il-

kummissjoni li minbarra li tagħti pariri lill-gvern fuq issues li jikkonċernaw l-

istatus tal-mara, għandha d-dmir li tinforma lill-pubbliku fuq ‘issues’ li jkollhom 

x’jaqsmu mal-ugwaljanza tal-mara fis-soċjeta’. Xogħol ieħor tal-kummissjoni 

huwa li:- 

  

¶ Tiġbor informazzjoni u figuri fuq in-nisa fis-soċjeta’ Maltija. 

¶ Li tipprovdi edukazzjoni informali ez. Permezz ta’ riklami fuq il-mezzi tal-

komunikazzjoni. 

¶ Li tipprovdi edukazzjoni formali lis-soċjeta’. 

¶ Tkabbar ir-rapprezentazzjoni tan-nisa fis-settur pubbliku u l-politika kemm 

fuq bażi lokali u dak nazzjonali. 

¶ Jiddentifikaw l-istat tas-saħħa, tal-mara fis-soċjeta’ Maltija. 

¶ Isiru jafu aktar dwar il-vjolenza li jġarrbu n-nisa u jieħdu passi neċessarji 

kontra kull tip ta’ vjolenza li ssir fuq in-nisa. 

¶ Jipprovdu aktar informazzjoni lin-nisa biex b’hekk ikunu kapaċi jieħdu aktar 

deċizjonijiet. 

  

Illum is-soċjeta’ qed taħdem biex tressaq aktar lill-mara u lir-raġel lejn pożizzjoni 

ugwali u komplimentari għal xulxin, fejn is-soċjeta ma tkunx immexxija la minn 

nisa u l-anqas mill-irġiel biss iżda flimien. Biex il-mara tkun tista’ tagħti sehmha 

fis-soċjeta’ għandha bzonn l-appoġġ tal-familjari speċjalment mis-sieħeb tagħha 

li jkun lest jgħin fit-trobbija tat-tfal u fix-xogħol domestiku … u l-istess għar-raġel.  

 

 

Tkun taf li xi ħaġa hi sterjotipata għax tinbidel minn soċjetà għal oħra u minn 

żmien għal ieħor eż. kienu jaħsbu għal ħafna snin li n-nisa mhux kapaċi jistudjaw 

mentri llum nafu li anke f’Malta n-numru ta’ studenti nisa li jiggradwaw kull sena 

mill-università qed ikun iktar minn ta’ l-irġiel. 

 

Sirna nistudjaw dwar dawn l-inugwaljanzi minn meta rajna l-qawmien tal-

femminiżmu.  

 

Dawn il-gruppi ta’ nisa ‘feministi’ ikkritikaw s-sistema patrijarkali li kienet qed 

tisfrutta lin-nisa. Huma qalu li l–patrijarka dejjem żammett lin-nisa lura għax 

hekk qablilhom l-irġiel. Kienu dawn in-nisa li qajmu kuxjenza dwar l-inġustizzji li 

n-nisa kienu qed iġarbu u li kulħadd kien sa’ dak iż-żmien jassumi li hekk kellhom 

ikunu l-affarijiet daqs li kieku kienu naturali. 

Fil-logħob ta’ tfal – toys, kotba edukattivi, ‘nursery rhymes’, ‘ cartoons’, reklamar 

eċċ. in-nisa jintwerew bħala oġġetti, sesswalizzati, injoranti, materjalisti u li 

mingħajr il-prinċep jieħu ħsiebhom donnhom mhux kapaċi jgħixu u ifendu għal 

rashom. 

 

 

 

Dan kollu huwa meqjus bħala preparazzjoni għax-xogħol u r-rwol li l-mara 

mistennija tagħmel – xogħol domestiku jew f’’caring professions’  jew tassisti lir-

raġel u tieħu ħsiebu anke fuq ix-xogħol eż. Segretarja tagħmel il-kafe għall-irġiel 

fl-uffiċju daqs li kieku mara tad-dar. 

 

Sakemm l-istrutturi li jeżistu fis-soċjetà inkluż il-familja ma’ jkunux ta’ għajnuna 

‘support’ għal mara din ma’ tkunx tista’ ssegwi karriera speċjalment jekk ikollha 

tfal żgħar. Din hi inġustizzja kbira għax kif għedna qabel it-tfal huma tal-koppja 

u mhux tal-mara biss u r-responsabiltà trid tinġarr mit-tnejn li huma. 

Sar fl-interess ta’ kulħadd inkluż il-pajjiż li kull membru li għandu potenzjal jiġi 

megħjun biex jagħti l-iktar li jista’. Għaldaqstant sar fl-interess tal-gvern li 

jipprovdi strutturi neċessarji biex jinkoraġixxi lin-nisa jkomplu bil-karrieri 

tagħhom. Iktar ma’ għandek adulti jagħtu sehem iktar għandek pajjiż żviluppat 

– din qed issir l-ideja tal-lum anke f’Malta – b’dan ir-raġunar forsi issa naraw id-

drittijiet tal-mara verament jidħlu fis-seħħ u hi tkun tista’ ssib postha ma’ ġenb 

ir-raġel kif jistħoqilha. 

 

F’Malta l-persentaġġ ta’ nisa jaħdmu barra mid-dar għadu baxx ħafna (36.9%) 

meta ikkumparat ma’ dak tal-kumplament tal-pajjiżi Ewropej u pajjiżi żviluppati 

oħra fejn insibu l-pajjiżi nordiċi fil-quċċata, bl-Iżvezzja fuq quddiem. Dawn 

għandhom ma’ 80% ta’ nisa jaħdmu jiġifieri il-‘gender gap’ f’dawn il-pajjiżi  kważi 

ingħalqet kompletament filwaqt li Malta jonqosha ħafna biex dan tarah iseħħ. 

Ta’ xejn nedukaw lin-nisa tagħna jekk imbagħad ma’ nużawx il-potenzjal 

tagħhom, dawn jiġu ħela ta’ riżorsi u iżomm il-pajjiż lura fl-iżvilupp tiegħu. 

 

 

Sterjotipi : idejat differenti, ħafna drabi negattivi u simplifikati dwar il-

karatteristiċi ta’ xi grupp partikulari, li mbagħad jinfluwenza l-opinjoni u l-mod 

ta’ kif inħarsu lejn dan il-grupp. 

 

Karatteristiċi komuni għal sterjotipi huma: 

 

¶ Ta’ spiss ma’ jinbidlux għal numru ta’ snin 

¶ Jibqgħu akkost li jidher li m’humiex veru 

¶ Jissimplifikaw ir-realtà 

¶ Jiġġeneralizzaw 

¶ Jinfluwenzaw dak li nistennew mil-grupp 

 

Preġudizzju : ġudizzju li jingħadda mingħajr bażi, ħafna drabi jkun ġudizzju ħażin. 

Minn perspettiva ġenerali, preġudizzju huwa ġudizzju mgħoddi qabel ma’ kien 

hemm l-informazzjoni neċessarja. 

 

Mela sterjotip huwa il-ħsieb wara il preġudizzju li hu bbażat fuq l-emozzjoni 

allura mhux oġġettiv. 

 

Diskriminazzjoni :  Din ir-reazzjoni suġġettiva imbagħad twassal biex tittieħed 

azzjoni, ħafna drabi ta’ diskriminazzjoni kontra il-persuna jew il-grupp, meta 

tkun konvint li dan il-grupp għandu numru ta’ karatteristiċi li huma imqiesa 

b’mod negattiv. 

 

Step 1. Think – Stereotype 

       2. Feel – Prejudice 

      3. Act – Discrimination 

 

Xi jwassal għal sterjotipi? 

Il-familja : ir-rwol prinċipali tal-familja hu li jgħallem u jittrasmetti ‘valuri’. 

Nitgħallmu fi ħdan il-familja kif ngħarfu dawk differenti minnha. 

 

L-Iskola : ukoll hija post fejn jiġu trażmessi u mgħallma valuri, dwar kif inħarsu 

lejn dawk differenti minnha. Dan jiġri b’mod differenti mit-tagħlim li nieħdu mil-

familja, b’mod espliċitu permezz tas-suġġetti mgħallma. 

 

Il-Mass Medja : hija fundamentali f’dak li hu trasmissjoni ta’ valuri li iktar minn 

qatt qabel jinfluwenza il-mod ta’ kif inħarsu lejn l-oħrajn. Peress li llum kulħadd 

qed jiġi espost għal medja kontinwament din b’mod espliċitu qed ikollha ħafna 

aktar influwenza fuq il-ħsibijiet tagħna mill-familja jew l-iskejjel għaldaqstant hi 

responsabbli għal ħafna idejat li n-nies jkollhom u li xi kultant jagħmlu ħafna 

ħsara eż. idejat negattivi dwar l-immigranti irregolari f’Malta. 

 

Illum f’Malta l-gvern qed jagħmel minn kollox biex iġib l-ugwaljanza bejn is-sessi 

tant li ħoloq numru ta’ inizzjattivi ġodda biex il-mara tkompli bil-karriera tagħha 

anke meta jkollha tfal: 

 

ü Barra l-leave tal-maternità li dejjem qiegħed jiżdied u hu bil-ħlas illum qed 

jingħata ukoll il-parental leave li jista’ jittieħed minn wieħed mil-ġenituri. 

ü Fetaħ numru ta’ creches u nurseries biex it-trabi jistgħu jitħallew ma’ nies 

professjonali waqt li l-ġenituri jkunu x-xogħol u dan is-servizz provdut 

b’xejn mil-gvern. 

 



Form 5 Option Unit 1 studjisocjali.com  

13 | P aġ n a 

©Ms Lana Turner & Mr Brian Chircop 

Iżda xorta naraw li baqa dak li nsejħulu l-glass ceiling phenomenon fejn insibu li 

għalkemm iktar nisa minn irġiel saru jigradwaw kull sena l-ogħla karigi għadhom 

f’idejn l-irġiel u wieħed jistaqsi allura x’qed iżomm lin-nisa lura fil-karriera 

tagħhom? 

 

Il-mentalità dwar trobbija tal-ulied, responsabbiltà tal-familja u dritt għal 

karriera jieħdu ħafna iktar biex jinbidlu minn sempliċiment bdil fil-policies tal-

gvern u jidher li kultant in-nisa qed ikunu l-għadu tagħhom infushom. 

